
ГРАМАДСКІЯ ІДЭАЛЫ І КАШТОЎНАСЦІ 

Ў ДЗЯРЖАВАТВОРЧЫХ ДАКУМЕНТАХ БНР І БССР 
 
У артыкуле паказаны асноўныя ідэйныя і каштоўнасныя 

пастулаты дзяржаватворчых дакументаў Беларускай Народнай 
Рэспублікі і Беларускай Савецкай Сацыялістычнай Рэспублікі 

 
Беларуская народная рэспубліка для значнай часткі нашага 

грамадства зьяўляецца сімвалам вольнага, дэмакратычнага і 
незалежнага развіцця Беларусі. Але збег гістарычных абставінаў, які 
многімі разглядаецца як фатальны, абумовіў замену БНР савецкай 
дзяржаўнасцю. Гістарычная спрэчка паміж імі за права лічыцца 
найбольш поўным адлюстраваннем і увасабленнем аб’ектыўных 
працэсаў станаўлення беларускай дзяржаўнасці цягнецца дагэтуль. 

У сучаснай грамадскай думцы існуе і прапагандуецца тэза, 
быццам з пункту гледзішча нацыянальна-дзяржаўнага будаўніцтва 
Беларусі Беларуская Народная Рэспубліка і Савецкая Сацыялістычная 
Рэспубліка Беларусь ўяўлялі звёны аднаго працэсу станаўлення 
беларускай дзяржаўнасці. Якія ж каштоўнасці закладваліся ў 
падмурак гэтых дзяржаўных утварэнняў іх заснавальнікамі, развіццё 
якіх магло бы засведчыць пераемнасць «дзвюх стадый»? Каб убачыць 
гэта, звернемся да першых заканадаўчых нарматыўных актаў БНР і 
БССР, якія вызначалі асноўныя прынцыпы нацыянальна-дзяржаўнага 
будаўніцтва Беларусі.  

Возьмем для нашага разгляду І, ІІ і ІІІ Устаўныя граматы 
Беларускай Народнай Рэспублікі(1918г.), а таксама «Маніфэст 
часовага рабоча-сялянскага савецкага ўрада БССР» (1.01.1919г.) і 
«Дэкларацыю аб абвяшчэнні незалежнасці Савецкай Сацыялістычнай 
Рэспублікі Беларусі» (31.07.1920г.). Гэтыя  дакументы мелі збольшага 
дэкларатыўны характар, ствараліся у адрознай палітычнай сітуацыі. 
Але  гэтыя акалічнасці не маюць асаблівай вагі, бо менавіта 
дэкларацыі, ідэалы і ёсць прадметам для разгляду.  

Згодна з пастановамі І Усебеларускага з’езду, скансалідаваная 
на ім беларуская дэмакратыя абвясціла ва Ўстаўных граматах аб 
стварэнні Беларускай Народнай Рэспублікі. Ад пачатку беларуская 

дзяржава разумелася заснавальнікамі БНР не як справа выключна 
этнічных беларусаў і не толькі як ажыццяўленне натуральнага права 
беларускага народу на самавызначэнне. Сама назва – «Устаўная 
грамата да народаў Беларусі» – сведчыла дзяржаўна-палітычную 
адбудову Беларусі як агульную справу ўсіх яе народаў: «…уся ўлада 
на Беларусі павінна належаць тым народам, якія на ёй жывуць» 
[1, с. 106].  Ідэя салідарнасці ўсіх народаў Беларусі, іх паяднання на 
падмурку дэмакратыі дзеля адбудовы краю як агульнага дому, як 
вольнай і самастойнай дзяржавы выразна артыкулюецца ва Ўстаўных 
граматах. Менавіта на гэтай падставе ствараўся першы ўрад Беларусі 
– Народны Сакратарыят: «выканаўчы камітэт рады першага 
Ўсебеларускага зьезду, даданы прадстаўнікамі рэвалюцыйнай 
дэмакратыі нацыянальных меншасьцяў,…абвешчае сябе тымчасоваю 
Ўладаю на Беларусі» [1, с. 106].  Таксама, першая часовая 
заканадаўчая ўлада – Рада БНР, стваралася з Рады Усебеларускага 
З’езду, «дапоўненай прадстаўнікамі нацыянальных меншасцяў 
Беларусі» [2, с.107]. Граматы абвяшчалі права усіх народаў на 
нацыянальна-персанальную, г. зн. культурную, аўтаномію і роўнасць 
усіх моваў народаў Беларусі [1, с.105; 2, с.107]. Дзяржаўная будучыня 
Беларусі павінна была вызначацца на Устаноўчым Сойме, зноў-такі, 
усімі народамі краю [1, с.106] . Другая Грамата, абвесціўшы «правы і 
вольнасці грамадзян Беларускай народнай рэспублікі», абавязвала 
Раду «пільнаваць законнага парадку жыцця ў Рэспубліцы, сцерагчы 
інтарэсаў усіх грамадзян і народаў Рэспублікі» і дадаткова «захаваць 
правы і вольнасці працоўнага люду». Шырокія дэмакратычныя 
свабоды, «безумоўная вольнасць сумлення, незачэпнасць асобы і 
памешкання» гарантаваліся усім [2, с.107]. 

Такiм чынам, ва Ўстаўных граматах да народаў Беларусі 
адлюстравалася iдэя палiтычнай нацыi. Галоўным крытэрыям 
нацыянальнай прыналежнасцi вызначалася не этнiчнасць, але 
грамадзянства. Да гэтай нацыi належыць кожны, хто адчувае сябе 
грамадзянiнам краю, адказным за ягоны лёс, незалежна ад этнiчнасцi, 
сацыяльнага паходжання i культурнай арыентацыi. Падобны падыход 
вымагаў салідарнасці ўсіх народаў краю і дазволiў ва многiх краiнах 
звесцi да мiнiмуму этнiчныя канфлiкты, спрыяў фармаванню 
грамадзянскай супольнасцi [3].   

Калі ж мы звернемся да дакументаў, што абвяшчалі савецкую 
дзяржаўнасць, дык таксама ўбачым у іх ідэю салідарнасці. Тут яна 
выступае не як салідарнасць агульнаграмадзянская, але як 
салідарнасць класавая. Гэтыя дакументы поўныя сацыяльнага 
радыкалізму. Маніфэст абвяшчаў, што «Беларусь …становіцца 

распублікай працоўнага народу, рабочых, сялянскае бядноты і 
чырвонаармейцаў Беларусі!». Дэклараваны «рэвалюцыйны парадак» 
абяцаў «роўнае права» і магчымасць жыць «пад абаронай 
рэвалюцыйных законаў» зноў-такі, толькі «рабочым, сялянам і 
працаўнікам усіх нацыянальнасцяў, якія жывуць на абшары 
Беларусі». Абвяшчалася поўная роўнасць моваў – «беларускай, 
расейскай, польскай і яўрэйскай».  Натуральна, што улада ў краі, 
адрозна ад тэзісаў «Устаўных грамат», павінна была належаць не 
«усім народам», якія мусілі вырашаць сваю дзяржаўную і палітычную 
будучыню на Ўстаноўчым Сойме, але «толькі саветам рабочых, 
селянскіх, батрацкіх і чырвонаармейскіх дэпутатаў» і будавацца на 
прынцыпах «бязлітаснай дыктатуры пралетарыяту» [4, с. 118, 119].  
Дэмакратычныя свабоды, якія абвяшчаліся Ўстаўнымі граматамі, у 
савецкіх Маніфэсце і Дэкларацыі нават не ўзгадваюцца. У той жа час 
сам факт, што ад свайго пачатку савецкая дзяржаўнасць Беларусі 
дэкларавалася (няхай і вымушана) як «незалежная рэспубліка» 
[4, с.118; 6, с.125] мае прынцыповую значнасць для захавання і 
развіцця нацыянальнай ідэі. Яго не здолелі нейтралізаваць і 
абвергнуць не толькі наступныя артыкулы Дэкларацыі аб саюзе з 
Савецкай Расіяй, але і уся наступная савецкая гісторыя. 

Натуральна, што пачуццё еднасці і братэрства немагчыма без 
прылучэння да месца, якое адчуваецца сваім па праву гісторыі, да 
радзімы [5, с.13].  Радзіма – гэта перад усім пэўная тэрыторыя, без яе 
немагчыма нацыянальная ідэя, і захаванне якой уяўляе базавую 
нацыянальная каштоўнасць. Менавіта абарона цэласці і 
непадзельнасці тэрыторыі Беларусі у час, калі яе ператваралі ў 
разменную манету ў міжнародным гандлі, выратаванне ад віхуры 
чужынскай вайны сталася ці не галоўным фактарам і мэтай утварэння 
незалежнай БНР [1, с.105 ; 2, с. 106]. Савецкія дзеячы глядзелі на 
гэтую праблему з іншага боку. Абвяшчэнне ССРБ з’яўлялася 
элементам сусветнай рэвалюцыі: «праз абарону Савецкай Беларусі – 
абараняецца Савецкая Расея, абараняецца сусьветная рэвалюцыя, 
інтарэсы працоўнага народу усіх краёў на сьвеце і яскравае панства 
камунізму» [4, с.120].  І дзеячы БНР і дзеячы БССР, зразумела, 
імкнуліся акрэсліць абшары краю. У граматах БНР яе тэрыторыя 
вызначалася агульна як «усе землі, дзе жыве і мае лічбенную перавагу 
беларускі народ» і акрэсліваліся іх канкрэтныя межы [2, с. 106]. 
«Дэкларацыя аб абвяшчэнні незалежнасці ССРБ» ад 31 ліпеня 1920 г. 
вызначала толькі заходнюю мяжу Савецкай Беларусі, якая мусіла 
супадаць з этнаграфічнай мяжой Беларусі з суседнімі «буржуазнымі 
дзяржавамі». Астатнія межы павінны былі вызначацца «у поўнай 

згодзе з урадамі РСФСР і ССРУ» [6, с. 125].  Варта  дадаць, што 
тэрыторыя Савецкай Беларусі, хаця і не была акрэслена у Маніфэсце, 
але згодна з пастановай зьезду, які адбыўся напярэдадні абвяшчэння 
БССР, 30.12.1918г., яна у асноўным супадала з этнічным беларускім 
абшарам [7, с. 113].   

Дакументы БНР і БССР адлюстравалі адмоўнае стаўленне да 
прыватнай ўласнасці. Сацыялістычныя погляды заснавальнікаў БНР 
бясспрэчныя: прыватная ўласнасць на зямлю скасоўвалася, 
абвяшчалася, што «уся зямля перадаецца без выкупу тым, што самі на 
ёй працуюць. Лясы, вазёры і нутро зямлі» пераходзілі ва ўласнасць 
БНР [2, с.107] . Але сацыяльнага радыкалізму у граматах няма. 
«Маніфест» быў больш радыкальны: «уся зямля памешчыкаў… з усім 
жывым і мертвым інвентаром, а таксама лясы, воды і нутра зямлі 
становяцца дастаткам працоўнага народа Беларусі». Здабыткам 
«рабочых і беднага сялянства» Беларусі абвяшчаліся шляхі зносін, 
сродкі сувязі, фабрыкі, заводы і банкі [4, с.119-120].. «Дэкларацыя» 
пацвярджала скасаванне прыватнай уласнасці на зямлю, пакінуўшы 
толькі права карыстання тым, хто яе апрацоўваў. Адзначалася, што 
«усе народныя багацці пераходзяць у рукі дзяржаўных органаў…» [6, 
с. 125]. У адмоўным стаўленні да прыватнай уласнасці на зямлю, 
упэўненасці у неабходнасці нацыяналізацыі буйной маёмасці граматы 
БНР і дакументы савецкія вельмі падобныя. 

Такім чынам, меркаванне пра БНР і БССР як паслядоўныя 
стадыі, або этапы адзінага працэсу з’яўляецца па меншай ступені 
спрэчным. Выказаныя БНР як грамадскія і нацыянальныя 
каштоўнасці ідэалы салідарнасці, тэрытарыяльнай цэласнасці, 
самастойнасці, і, ўрэшце, незалежнасці, сталіся альтэрнатывай 
савецкай рэчаіснасці і былі настолькі прыцягальныя, што былі, няхай 
сабе вымушана і у абмежаваным выглядзе, паўтораныя і БССР, 
цалкам адмовіцца, цалкам ігнараваць іх было ўжо немагчыма.  

У тым, што якраз БССР аб’ектыўна адыграла ролю дзяржаўнага, 
палітычнага і культурнага інтэгратара беларускай нацыі, ёсць 
павучальная, але сумная гіронія гісторыі 

БЕЛОРУССКИЙ ВОПРОС В ЛИТОВСКОЙ ПОЛИТИКЕ 
ГЕРМАНИИ В ПЕРВОЙ ПОЛОВИНЕ 1917 ГОДА 

 
В статье характеризуется роль белорусских земель в 

германской политической концепции «окраинных государств» и 
планах военного командования по установлению «второй 
приграничной полосы». Главное внимание уделено анализу 
белорусского вопроса в литовской политике Германии в контексте ее 
российской и польской политики. Автор приходит к выводу, что в 
начале 1917 г. в германской политике был отдан приоритет 
поддержке литовских планов создания государства с включением в 
его состав северно-западных белорусских земель. 

 
На рубеже 1916-1917 гг. начался новый этап в германской 

восточной политике. Февральская революция в России, 
провозгласившая право народов на самоопределение, активизировала 
национально-освободительное движение народов, проживавших на 
территории бывшей Российской империи. Политические деятели 
многочисленных народов, в т. ч. и белорусы выдвинули требование 
Временному правительству предоставить им автономию в составе 

